
                                                                                              

1 

 

ADIERAZPEN INSTITUZIONALA 
 

Berdinduren manifestua, martxoaren 31n, Trans Ikusgarritasunaren Nazioarteko 
Egunean 
 
Martxoaren 31n Trans Ikusgarritasunaren Nazioarteko Eguna ospatzen dugu. Egun hori funtsezkoa da 
trans pertsonen errealitatea, duintasuna eta eskubideak aitortzeko, bai eta gizartea sexu eta/edo 
genero-identitateagatiko edozein diskriminazio-moduren aurrean sentsibilizatzen jarraitzeko ere. 
 

Azken urteotan aurrerapen nabarmenak egin dira transen eskubideen aitorpen juridikoan, bai 

nazioartean, bai estatuan eta autonomian. Alde batetik, trans pertsonen berdintasun erreal eta 

eraginkorrerako eta LGTBI eskubideak bermatzeko Legea, eta, bestetik, genero-identitateagatik ez 

baztertzeari eta Euskadin trans pertsonen eskubideak aitortzeari buruzko 4/2024 Legea onartzea 

urrats sendoa izan da legezko berdintasuna sendotzeko bidean. 

 

Hala ere, arau-esparru bermatzaile bat egotearekin batera, hura modu eraginkorrean aplikatu behar 

da, eta trans pertsona guztien eta haien inguruneen ongizatea sustatuko duen gizarte-konpromiso 

iraunkor bat izan behar da. Ikusgarritasuna ez da soilik gai sinboliko bat: babesteko, aitortzeko eta 

gizartea eraldatzeko tresna bat da. Trans errealitateak ikusaraztea lagungarria da aurreiritziei aurre 

egiteko, estereotipoak desmuntatzeko eta bizitzako esparru guztietan ingurune seguruak sortzeko. 

Ikusgarritasun horrek belaunaldi guztiak hartu behar ditu barne, trans txikien, helduen eta adinekoen 

esperientziak aitortuz, eta horietako bakoitzak babesa, errespetua eta laguntza egokia izatea 

bermatuz. 

 

Berdindu LGTBI Euskal Zerbitzutik, Eusko Jaurlaritzak sustatuta, trans pertsonen eskubideak defendatu 

eta sustatzeko konpromisoa berretsi nahi dugu, baita behar dutenei laguntza eta babesa ematekoa 

ere. Euskal gizarte osoa animatzen dugu komunitate inklusibo bat eraikitzen jarraitzera, aniztasuna 

balio demokratiko gisa eta erabateko bizikidetzaren oinarri gisa uler dadin. 

 

Aniztasunak gizarte gisa indartzen gaitu. Pertsona guztien eskubideak bermatzea ez da aukera bat, 

erantzukizun kolektibo bat baizik. 

Martxoak 31 

Trans Ikusgarritasunaren Nazioarteko Egunaren 

adierazpen instituzionala  

 

Martxoaren 31n ospatzen dugu 

Trans Pertsonen Ikusgarritasunaren 

Nazioarteko Eguna.      

Egun hori funtsezkoa da 
trans pertsonen bizitza 
eta duintasuna aitortzeko, 
haien eskubideak defendatzeko 
eta sexu- eta/edo genero-identitateagatiko 
diskriminazioaren aurka borrokatzeko.  

Azken urteotan aurrerapauso 
garrantzitsuak eman dira. 
Trans pertsonak babesten dituzten 
legeak onartu dira, hala nola: 

 4/2023 Legea, trans pertsonen berdintasunerako 
eta LGTBI pertsonen eskubideetarako. 

 Euskadin, 4/2024 Legea, diskriminazioaren aurkakoa 
eta trans eskubideen aldekoa. 

Lege hauek urrats garrantzitsua dira 
berdintasuna lortzeko. 

Baina legeak izatea ez da nahikoa. 
Hala ere, modu errealean aplikatu behar dira, 
eta kgizarte-konpromiso iraunkorrari eutsi behar zaio. 

Trans ikusgarritasuna ez da gai sinboliko bat bakarrik. 
Ikusgarritasuna lagungarria da trans pertsonak babesteko, 
aurreiritzi eta estereotipoei aurre egiteko 
eta eskolan, lanean eta eguneroko bizitzan 
ingurune seguruak sortzeko. 

Ikusgarritasun horrek adin guztietako trans pertsonak hartu 
behar ditu barne: adingabekoak, helduak eta adinekoak. 
Denok behar dugu babesa eta errespetua. 

Letra lodiko hitzen 
definizioak 
dokumentuaren 
amaieran daude.  

Berdinduk, Eusko Jaurlaritzak sustatutako 
LGTBI Euskal Zerbitzuak, 
trans pertsonen eskubideak defendatzeko 
eta behar dutenei laguntzeko 
dugun konpromisoa berretsi nahi dugu. 

Euskal gizarte osoa animatzen dugu 
komunitate inklusibo bat eraikitzera, 
non aniztasuna balio gisa ulertzen den. 

Aniztasunak gizarte gisa 
indartzen gaitu 
Pertsona guztien eskubideak bermatzea 
ez da aukera bat. 
Komunitate osoaren erantzukizuna da. 

 

 

 

Trans pertsonak: jaiotzean esleitutako 

sexuarekin/generoarekin  

identifikatzen ez diren pertsonak.  

Adibidez, transexualak, transgeneroak eta/edo ez-binarioak. 

 

Sexu- eta/edo genero-aniztasuna: gorputz-, identitate-,  

adierazpen-, desira- edo harreman-desberdintasunen multzoa. 

 

Aurreiritzia: ezagutu aurretik pertsona bati 

edo gai bati buruz izaten den ideia da. 

 

Estereotipoa: gizarteak pertsona edo kolektibo bati 

buruz duen ideia edo irudia da. 

 

LGTBIQ+: Honako hauen siglak dira, Lesbianak, Gayak, 
Transak, Bisexualak, Intersexualak, Queer y bestelakoak (+) 

 

 

 


